
Ўсимликнинг ғунчалаши ва гуллаши апрель-май ойларига тўғри келди.  

Ғунчалаши 4-14 кун, гуллаши 25-30 кун давом этди. Ўсимликда уруғ ҳосил қилиш 

кузатилмади. 

Ўсимлик новдаларининг ёғочланиши бўйича 20 балл, совуққа чидамлилиги бўйича 10 

балл, иссиқга чидамлилиги бўйича 7 балл, касаллик ва зараркунандаларга чидамлилиги 

бўйича 5 балл, ўсимлик шаклининг сақланиши бўйича 10 балл, новдаланиш қобилияти бўйича 

5 балл, новданинг ўсиш қобилияти бўйича 5 балл, генератив ривожланиш бўйича 15 балл, 

ўзидан кўпайиши бўйича 7 балл, умумий 84 баллни ташкил этди, яъни интродукция 

муфаваққияти истиқболли (76-90) деб топилди. 

Ўсимликда касаллик ва заракунандалар билан зарарланиш кузатилмади. Ўрганилган 

ўсимликнинг биоэкологик хусусиятлари ўсиш ва ривожланиши, морфологик кўрсаткичлари, 

интродукция шароитига тўлиқ мослаша олганлиги, бу ўсимликни республикамизнинг 

шаҳарларида етиштириш имконияти мавжудлигини кўрсатади. 

Аннотация. Мақолада Бухоро вилояти Бухоро тумани МФЙ «Боғи Калон» МЧЖ 

“СиёвушАгро” боғдорчилик фермер хўжалиги тупроқ-иқлим шароитида вегетатив 

пайвандтагга уланган пакана олманинг Голдспур нави ва унинг кўчат қалинлигининг ўсиш, 

ривожланиш ва пакана дарахтларнинг ҳосилдорлигининг кўпайишига зарарли организимларни 

таъсири ҳамда ресурстежамкор инновацион технологик омилларни қўллаш ўрганилган. 

https://www.botanichka.ru/article/weigela/

Аннотация. В настоящем научном статье изучено влияние сорто-подвойных 

комбинаций и плотность посадки карликовых деревьев яблони на рост, развитие и 

плодоношение в почвенно-климатических условиях Бухарского тумана ООО «СиёвушАгро» 

садоводческого фермерского хозяйства. 

Ключевые слова: интенсивное плодоводство, карликовые деревья яблони, сорто-

подвойные комбинации, рост, развитие и образование плодовых элементов, освещенность, 

Abstract. In this scientific article, the influence of variety-rootstock combinations and planting 

density in dwarf apple trees on the growth and development and fruiting in the soil and climatic 

conditions of the Bukhara fog of SiyovushAgro LLC, a horticultural farm, has been studied. 

Keywords: intensive fruit growing, dwarf apple trees, variety-rootstock combinations, growth, 

development and formation of fruit elements, illumination, protection against diseases and pests, drip 

irrigation, profitability. 

 

Кириш. Ҳозир республикамиздаги мавжуд интенсив пакана мевали боғларда 

истиқболли, муттасил мўл ва юқори сифатли ҳосил берадиган олманинг турли хил нав-

пайвандтаглар комбинациялари ҳамда кўчат қалинлигини ўрганиш, ишлаб чиқариш шаротида 

кенг жорий қилиш муҳим ва долзарб масала ҳисобланади. Бухоро вилоятида ҳам интенсив 

уруғли мевали дарахтларни, шу жумладан олма дарахтларини пакана вегетатив пайвандтаг М-

9 га уланган Голдспур нави жадаллик билан етиштириб келинмоқда. Ўзбекистон 

республикаси Президентининг 2015 йил 21 сентябрдаги №ПҚ-2410 – сонли “Мева 

сабзавотчиликни ривожлантириш лойиҳасини амалга ошириш чора-тадбирлари тўғрисида” ги 

қарорига биноан мева-сабзавот маҳсулотларининг ялпи ҳосилини 2020 йилда 2-3 мартага 

ошириш кўзда тутилган. 

Ушбу илмий мақолани аҳамиятлилиги шундаки, олма дарахтларининг вегетатив 

пайвандтаглари уланган интенсив пакана олма боғларининг ҳосилдорлиги ва сифатини кескин 

яхшилашда, рақобатбардош сифатли олма мевалари етиштиришда ресурстежамкор 

инновацион технологиялари асосида мевали боғларни барпо қилиш ва парваришлаш, зарарли 

организмлардан ҳимоя қилиш энг асосий масалалардан ҳисобланади[3,4,5,6,7]. 

Тадқиқот услуби ва шароити. Мазкур иш 2020-2022 йилларда, МЧЖ “СиёвушАгро” 

боғдорчилик фермер хўжалиги тупроқ-иқлим шароитида ўтказилди. Бухоро вилоятининг 

иқлими кескин континентал бўлиб, йил давомида ўртача ҳарорат 26-300С бўлади, қиши совуқ, 

ўртача ҳавонинг нисбий намлиги 40-60%ни ташкил қилади[1,2]. 

Тадқиқот объекти – бу пакана олма дарахтини ўрта ва секин ўсувчи М-9 вегетатив 

пайвандтагга уланган бўлиб, олма боғига 4,0х1,0м; 4,0х1,2м, 4,0х1,4м; 4,0х1,6м; 4,0х1,8м; 

4,0х2,0м тартибда дарахтлар жойлаштирилган. Мазкур пайвандтаг Англиядан келтирилган 

ўрта ва секин ўсувчи пайвандтаг сифатида пакана олма боғларида фойдаланиб келинмоқда. 

Тажриба боғида пакана олма дарахтларини шох-шаббаларига ярим сийраклаштирилган 

усулда шакл берилган. Тажриба олма боғида пакана олма дарахтларининг ўсиш, ривожланиши 

ва ҳосил бериш даврида ресурстежамкор инновацион технологик омиллардан қўллаб 

томчилатиб суғориш усулида суғориш ва дарахтларнинг зарарли организмлардан ҳимоялаш 

ишлари олиб борилди. Кун оралаб олма дарахтлари резинали шланглар орқали суғорилди. 

Натижадатажриба олма боғида бир гектарга сув сарфи 2-3мартага тежалди. Паст бўйли ўрта 

ва секин ўсувчи пайвандтагларга уланган Голдспур пакана олма навида ассимиляция ўсиш ва 

ривожланиш жараёнида ҳосил куртакларни шаклланиш ва ҳосилдорликни оширишда унумли 

фойдаланилади. Пакана олма дарахтларни қатор оралари бегона ўтлардан тозаланиб, азотли 

ўғитлардан 250кг/га, фосфорли ўғитлар – 180-200кг/га ва калийли ўғитлар эса 45-60кг/га  соф 

ҳолда ерга киритилган.  

Тажриба натижалари. Шуни алоҳида қайд этиш лозимки, ўрта ва секин ўсувчи 

пайвандтагларга уланган пакана олма дарахтлари кучли ўсувчи пайвандтагли дарахтлардан 

айрим биологик хусусиятлар билан фарқланади. Олма боғида ўтказилган тадқиқотлар шундан 

далолат берадики, паст бўйли пайвандтагларга ўстирилган пакана олма дарахтларида кўпгина 

углеводлар миқдори мева элементларни ҳосил шаклланиши учун  ва кам миқдори эса дарахт 

ва унинг илдизларнинг ўсиши учун сарфланади. 

2020-2022 йиллар давомида пакана олма дарахтларни ўсиш, ривожланиши ва ҳосил 

элементларини кўпайиш жараёнлари тажриба боғида нормал ҳолатда бўлмоқда. Мазкур 

боғдорчили фермер хўжалигида пакана олма дарахтларини комплекс зарарли организмлардан 

ҳимоя қилиш ишлари МЧЖ “СиёвушАгро” боғдорчилик фермер хўжалигида фаолият 

кўрсатаётган тажрибали агроном ва ўсимликларни ҳимоя қилиш бўйича мутахассисларининг 

қатъий назорати ва бевосита иштирокларида ўтказмоқда. Мевали боғни атрофидаги манзарали 

дарахтлардан сосна, можжевельник ва туя дарахтлари ўтқазилган ва талаб даражасида 

парвариш қилинмоқда. 

Тажриба боғида ўрта ва секин ўсувчи пайвандтагларга уланган пакана олма Голдспур 

навида қуйидаги ўтказилиши зарур бўлган комплекс озиқланиш ва илмий асосланган ҳимоя 

чоралари олиб борилмоқда: 

- 2021-2022 йиллар 20 мартда пакана олма дарахтлари баргидан Алфасатил + 1кг, 

Маэстро – 500г ва Бор минерал элементини 1л миқдорини 1тонна сувда эритиб пуркалган; 

- 2021-2022 йиллар 01апрел-Сульфат аммоний ўғитини 20кг/га томчилатиб суғориш 

орқали олма дарахтларига берилган; 

- 2021-2022 йиллар 15 апрелда ўсимлик баргига Алфасатил 2кг/га, Рух 9%ли -1л, 

Манганеза 1л, Делтаметрил 1литр миқдорини 1тонна сув билан эритилиб пуркалган; 

- 2021-2022 йиллар 01 май баргидан Маэстро 50гр, Алфасатил 1кг, Мултамек 1кг  

миқдорини 1тонна сув билан эритилиб пуркалган; 

- 2021-2022 йиллар 01 июн ойида ўсимлик баргидан Кальций 2л, Сиперган 2л, Аммиак 

селитраси 1л пуркаш орқали ўсимликка берилган. 

Юқорида кўрсатилган касаллик ва зарарли организмлардан ҳимоялаш ўз вақтида талаб 

этилган пестицид, фунгицид ва ўғитлардан фойдаланилди. 

Тажриба натижалари шундан далолат берадики, пакана Голдспур олма навида 2020 

йилда ёритилганлик шох-шабба жойлашган пастки қисми ярусида 66%, ички қисмида – 56%, 

юқори қисмида 72% ни ташкил қилди. 2022 йилда пакана олма навининг ўсиш натижасида 

ёруғлик фоизи дарахтлар бўйича 3-5%га камайгани мушоҳада қилинади. Бу ҳолат олма 

дарахтларини нормал ўсишига деярли таъсир қилмайди. 

Хулоса. Пакана олма дарахтларига тўғри шакл бериш, мақбул нав-пайвандтаг 

комбинацияси ҳамда кўчат қалинлигини танлаб олиш, комплекс касаллик ва 

зараркунандалардан самарали ҳимоя қилиш воситаларини қўллаш, қуёш нурларини дарахт 

шох-шаббасида барча қисмларига тарқалиши натижасида ҳаво алмашинуви юқори сифатда 

ўтади, фитометрик кўрсаткичлар яхшиланади ва пировард натижада пакана олма навини 

ҳосилдорлиги 2022 йилда 44-110 ц/га ни ташкил қилди. 

Шунингдек, шуни таъкидлаш лозимки, пакана олма дарахтларида пайвандтаг, кўчат 

қалинлиги, озиқлантириш, касаллик ва зараркунандалардан тўғри, илмий асосланган ҳолда 

ҳимоялаш усуллари танлаш, тежамкор томчилатиб суғориш усулини қўллаш, навнинг 

биологик хусусиятларини ҳисобга олиш, юқори агротехнологик омилларни қўллаш кабилар 

катта аҳамият касб этади. 

